
 Насловна  Македонија  ЗНМ: Го осудуваме селективниот пристап на Владата за акредитација на медиуми

ЗНМ: Го осудуваме селективниот пристап на Владата за

акредитација на медиуми

  Тим 24   04.02.2023   218

„Здружението на новинарите на Македонија остро го осудува селективниот пристап на Владата за акредитирање на одредени

медиуми за следење на настанот на кој се одбележува 151-вата годишнина од раѓањето на македонскиот револуционер Гоце

Делчев.

Дел од македонските медиуми добиле негативен одговор во врска со нивното барање за акредитација на овој настан, без

никакво дополнително објаснување, иако апликациите биле поднесени во бараниот рок. По денешните забрани за пристап до

локацијата каде што се одржува одбележувањето на овој значаен датум, ЗНМ денеска по вторпат реагира за ситуација во која

што новинарите се спречени да ја вршат работата професионално, што пак носи ризик од недоволна информираност на

јавноста.

Потсетуваме дека новинарите и медиумските работници имаат право да бидат присутни на настан од јавен интерес бидејќи тоа е

дел од нивната работа, исто како и сите други јавни функционери кои ќе бидат дел од манифестацијата.

ЗНМ влеравечер испрати и допис до Владата на РСМ во кој бара да се објасни и воедно да се промени одлуката за акредитирање

на конкретните медиуми, со цел истите да можат утре да го проследат настанот.“ - Здружение на новинарите на Македонија.

 Facebook  Twitter  LinkedIn

НАЈЧИТАНИ

Гаревски за „Студио 10“: Градбите во Македонија се ...

Димитриевски за БНТ1: Гоце Делчев е синонимот на ...

Нашата мисија е да обезбедиме точни, навремени и објективни информации за случувањата во земјата и светот.

При пласирањето на информацијата се водиме од највисоките етички и новинарски стандарди.

Истовремено, нудејќи им на гледачите различен спектар на аналитички гледишта за општествените збиднувања, низ

дебати и соочувања на ставовите.

 +(389)2 6090 524  info@24vesti.mk

